
   Виçкĕтеслĕх — виç кĕтеслĕ,

Икке ик хут тăваттă евĕрех.

Юн хура мар, хĕрлĕ тĕслĕ, —

Хура юнлă, теççĕ пур пĕрех.



Тивĕç пулать вăл çак ята

Чунĕ ирсĕрлĕхпе тулнăран.

Хăй анчах туймасть, тупата,

Тĕрĕс-тĕкел çынах пулнăран.



Çын нуши уншăн пыл та çу,

Киленет ăна тухатнăран.

Çемçетмест чунне калаçу,

«Эпĕ кам?!» — теме хăнăхнăран.



Кушак çури хаклăрах, тен,

Уншăн тăлăх-чăлах ачаран.

Ун пеккинчен мĕскер кĕтĕн? —

Ыр япала туман ку таран.



Чăнахах та хура юнлă

Ку этем, тĕрĕсех çураçни?..

Камшăн-тăр вăл — сумлă-юмлă, —

Пур пĕрех. Пустуй çеç калани!

  